Уҡытыу туған (башҡорт) телдә алып барылған дөйөм белем биреү ойошмалары өсөн башҡорт теленән олимпиада биремдәре (муниципаль этап)
2020-2021 уҡыу йылы, 9 класс

Олимпиадные задания по башкирскому языку  для  общеобразовательных организаций с родным (башкирским) языком обучения (муниципальный этап)
2020-2021 учебный год, 9 класс

9 –Б-2020 
Тест 
1. Китап һүҙендә нисә һаңғырау, нисә яңғырау тартынҡы бар?
а) бер һаңғырау, ике яңғырау тартынҡы
б) ике һаңғырау, бер яңғырау тартынҡы
в) бөтәһе лә яңғырау тартынҡы
г) бөтәһе лә һаңғырау тартынҡы
2. Көмөш һүҙе ҡайһы осраҡта тура мәғәнәһендә ҡулланылған?
а) көмөш боҙ
б) көмөш сәс
в) көмөш ҡалаҡ
г) көмөш туй
3. Эйәрсән һөйләмдең баш һөйләмгә бәйләнеү сараһын билдәләгеҙ. Әгәр умарталағы инә ҡорт үлһә, ҡалған ҡорттар теләһә ҡайһы яҡҡа таралып бөтәләр (М.Өмөтбаевтан)
а) теркәүес ярҙамында
б) шарт һөйкәлеше ярҙамында
в) интонация ярҙамында
г) килеш ялғауҙары ярҙамында
4. Апайымдың кәйефе шәп ине. Билдәләнгән һүҙҙәр ниндәй һүҙбәйләнеш төрөнә ҡарай?
а) ярашыу
б) башҡарылыу
в) йәнәшәлек
г) һөйкәлеү
5. Шәм, бәлки, иртәнгә тиклем янғандыр, беҙ йоҡлап киттек. (Р.Солтангәрәев). Был ниндәй һөйләм?
а) ябай һөйләм
б) теркәүесһеҙ теҙмә ҡушма һөйләм
в) эйәртеүле ҡушма һөйләм
г) теркәүесле теҙмә ҡушма һөйләм
6. Яҙылышы ҡағиҙәгә тап килмәгән вариантты табығыҙ: 
а) лагеры; 
б) лозунгыһы; 
в) фестивальдә;
 г) артискаһы.
7. Рус графикаһына нигеҙләнгән хәҙерге башҡорт алфавиты нисәнсе йылдан башлап ҡулланыла?
а) 1922
б) 1940
в) 1939
г) 1923
8. Ярашлы, көн тәртибе, ҡарар, иғтибарға алып кеүек һүҙҙәр ҡайһы стилдә йышыраҡ осрай?
а) йәнле һөйләү
б) матур әҙәбиәт
в) рәсми эш ҡағыҙҙары
г) публицистик
9. «Ил тигәндең кеме юҡ», «Йомаҡ», «Ике сәсән» әҫәрҙәренең жанрын билдәләгеҙ.
а) йомаҡ
б) ҡобайыр
в) әйтеш
г) эпос
10. “Кинйә” романы ниндәй темаға арналған?
а) тарихи
б) хәрби
в) заман
г) Ватан һуғышы
11. “...Өҫтәренә уҡа менән ҡайылған ҡыҙыл сәкмән, баштарына осло бүрек йәки ҡалпаҡ кейгән, һөңгө, уҡ-һаҙаҡтар менән ҡоралланған үтә ҡыҙыу ҡанлы башҡорттарҙың ҙур тиҙлектә һыбай сабыуҙары, ҡурҡыуҙың ни икәнлеген белмәй, Лейпцигты күп тапҡырҙар атакалауҙары ғәжәп хәл бит!..”. Был өҙөк ниндәй әҫәрҙән алынған?
а) Ә.Хәкимов “Думбыра сыңы”
б) Я.Хамматов “Төнъяҡ амурҙары”
в) Б.Рафиҡов “Ҡараһаҡал”
г) М.Кәрим “Оҙон-оҙаҡ бала саҡ”
12.  1790 йылдың 6 марты. Был әҫәрҙә хәл-ваҡиғалар  тап шул көндә генә бара. Ниндәй әҫәрҙә?
а) Ғ.Хөсәйенов “Ете ырыу”
б) “Аҡмырҙа менән Ҡобағош сәсән әйтеше”
в) Р.Солтангәрәев “Осто бөркөт”
г) Б.Рафиҡов “Эйәрләнгән ат”
13. Шәйехзада Бабич исемендәге дәүләт премияһы лауреаттары - 
а) М.Кәрим, Н.Нәжми, М.Ғәли
б) Т.Йосопов, Р.Бикбаев, Х.Ғиләжев
в) С.Агиш, З.Биишева, Ғ.Ғүмәр
г) Т.Дәүләтбирҙина, Г.Ҡотоева, Л.Абдуллина
14. Ноғман Мусин ниндәй райондан?
а) Ауырғазы районы
б) Ишембай районы
в) Ҡырмыҫҡалы районы
г) Салауат районы
15. [bookmark: _GoBack]Ринат Камалдың “Таня-Таңһылыу” әҫәрендә күтәрелгән төп проблемаларҙың береһе
а) ҡатнаш ғаиләләр, милләт проблемаһы
б) социализм төҙөү проблемаһы
в) атайҙар һәм балалар проблемаһы
г) ижад проблемалары
16. Хәбәре төшөп ҡалған кәм һөйләмдәрҙә хәбәр урынына … ҡуйыла:
а) ике нөктә
б) һыҙыҡ
в) өтөр
г) бер нимә лә ҡуйылмай
17. Ярар, бәләкәс әле ул. (З.Биишева). Һөйләмдең хәбәрен табып, уның ниндәй һүҙ төркөмөнән булыуын билдәләгеҙ.
а) исем
б) һан
в) сифат
г) алмаш
18. Ҡояш ҡалҡҡас, ысыҡ кипте. Эйәрсән һөйләм баш һөйләмгә нимә ярҙамында бәйләнгән?
а) бәйләүес
б) хәл ҡылым ялғауы менән
в) интонация
г) төбәү килеш ялғауы менән
19. Рәшит Солтангәрәевтың “Осто бөркөт” әҫәре кемгә арналған?
а) Зәки Вәлиди
б) Таһир Кусимов
в) Муса Мортазин
г) Ш.Бабич
20. Ғәлимов Сәләмдең тыуған яғы?
а) Силәбе өлкәһе
б) Ырымбур өлкәһе
в) Өфө ҡалаһы
г) Стәрлетамаҡ ҡалаһы
